
баладу А. Міцкевіча “Свіцязянка”, створаны вучаніцай 9 класа, зацікавіў 

творам нават тых вучняў, якія не вельмі любяць чытаць. 

Калі няма магчымасці ствараць відэафрагменты, можна прапанаваць 

стварыць буклет – кніжачку, друкаванае выданне, якое ўяўляе сабой ліст, 

складзены пэўным чынам, на кожным баку нанесена тэкставая ці графічная 

інфармацыя. Буклет дазваляе спалучаць значны аб’ём структурыраванай 

інфармацыі з яркім крэатыўным афармленнем. Буклеты, створаныя на 

творы У.Караткевіча, прыцягнулі ўвагу да асобы і творчасці пісьменніка не 

толькі дзевяцікласнікаў, але і малодшых вучняў. 

Такім чынам, візуалізацыю можна і неабходна выкарыстоўваць на 

ўсіх этапах урока і ў пазакласнай дзейнасці як сродак павышэння 

ўспрыняцця інфармацыі, запамінання, развіцця крытычнага і вобразнага 

мыслення. Візуалізацыя дае магчымасць павялічыць аб’ём інфармацыі, 

сэканоміць час на ўроку, улічыць індывідуальныя асаблівасці дзяцей, 

павысіць цікавасць да прадмета.  

Сучасны адукацыйны стандарт вызначае асноўныя кірункі арганізацыі 

вучэбнага працэсу, якія накіраваны на асобасныя, метапрадметныя і 

прадметныя вынікі навучання. Якасць адукацыі вызначаецца перш за ўсё вы-

сокім узроўнем сфарміраванасці асобасных вынікаў – унутраных установак 

асобы, сістэмы яе каштоўнасных арыентацый, грамадзянскай ідэнтычнасці, 

матываў да навучання і пазнання, самавызначэння (А.Г. Асмолаў, В.С. Ба-

сюк, Н.Л. Галеева, В.С. Мухіна, М.А. Шаталаў і інш.).  

Метапрадметныя вынікі навучання ў якасці найважнейшага склад-

ніка моўнай адукацыі сталі разглядацца на сучасным этапе развіцця 



моўнай адукацыі ў сувязі з кампетэнтнасным падыходам да працэсу наву-

чання. Яны ўключаюць “гатоўнасць вучня да вучэбна-пазнавальнай дзей-

насці, засваенне ўніверсальных вучэбных дзеянняў і міжпрадметных паняц-

цяў” [1, c. 68]. Прадметныя вынікі навучання – гэта вынікі засваення вучэб-

нага прадмета “Беларуская мова” згодна з мэтай адукацыі. Усе пералічаныя 

складнікі вызначаюць, што фарміраванне гатоўнасці вучняў да вучэбна-

пазнавальнай дзейнасці, выканання ўніверсальных вучэбных аперацый 

павінна адбывацца на інтэграванай аснове ў межах міждысцыплінарнай ўза-

емасувязі. Інтэграваны аспект засваення зместу навучання дазваляе не толькі 

спалучыць асобныя кірункі ўнутрыпрадметнай дзейнасці, але і садзейнічае 

ўзаемапранікненню і ўзаемадзеянню пазнавальных, рэгуляцыйных і ка-

мунікатыўных вучэбных дзеянняў, неабходных для фарміравання кампетэнт-

най асобы ўцэлым. Пры гэтым у вучэбны працэс уключаюцца пошукавыя, 

эўрыстычныя, камунікатыўныя, гульнявыя формы работы. Арганізацыі такой 

дзейнасці перш за ўсё павінны спрыяць сучасныя сродкі навучання, мета-

дычны і дыдактычны аппарат якіх арыентаваны як на засваенне паняццяў, 

так і спосабаў дзеяння праз рашэнне практычных ці даследчых задач, 

уключэнне пазнавальных праблемных сітуацый. 

Новае пакаленне вучэбных дапаможнікаў па беларускай мове перш 

за ўсё адпавядае патрабаванням, вызначаным адукацыйным стандартам 

“Беларуская мова”, з пазіцыі асобасных, метапрадметных і прадметных 

вынікаў навучання [3]. Тэксты як асноўная структурная частка вучэбных 

дапаможнікаў уключае тэарэтычны (правілы) і практычны (практыкаванні) 

матэрыял. Метадычыны апарат практыкаванняў грунтуецца на прынцыпах 

кампетэнтнаснага падыходу, што арыентуюць на засваенне камунікатыўна 

значымых лексіка-граматычных адзінак і правіл функцыянавання моўных 

сродкаў у маўленні. Дадатковая частка (пазатэкставы кампанент) змяшчае 

лінгвістычную інфармацыю, прыведзеную ў спецыяльных рубрыках. 

Вучэбны змест, накіраваны на фарміраванне прадметных кампетэнцый, 

прадстаўлены тэкстамі правіл – лагічнымі азначэннямі, якія падаюць 

лінгвістычную інфармацыю, акумулююць увагу вучняў перш за ўсё на ас-

ноўным паняцці, з моўнымі ілюстрацыямі (прыкладамі). Дапамагаюць рас-

крыць сутнасць правіла табліцы і схемы, узоры разважанняў, што наглядна 

дэманструюць і адначасова падаюць узор прымянення правіла. Гэта 

значыць, што прадметны змест разам з тым накіраваны на фарміраванне 

метапрадметных уменняў – аналізаваць і сінтэзаваць, аперыраваць навуко-

вымі паняццямі, рабіць абагульненні, усталёўваць аналогіі і прычынна-

выніковыя сувязі, класіфікаваць, будаваць лагічную выснову і рабіць вы-

вады. На аснове пералічаных уменняў і фарміруецца кагнітыўная база вуч-

ня, якая служыць асновай для развіцця агульнавучэбных уменняў і навы-

каў, што дазваляе выкарыстоўваць атрыманыя веды на практыцы. Ме-

навіта вучэбны дапаможнік задае ўзор арганіацыі надпрадметнай пошука-



вай дзейнасці, дзе вырашаецца пэўная даследчая задача, фармірауецца 

навукоыф стыль маўлення.  

Засваенне сістэматычнага курса беларускай мовы пачынаецца ў пя-

тым класе, таму вучэбны дапаможнік закладвае падмурак да вывучэння 

мовы і разам з гэтым спрыяе фарміраванню сістэіных метапрадметных 

уменняў, неабходных як пры авалоданні рознымі вучэбнымі дысцып-

лінамі, так і ў рэальных жыццёвых сітуацыях. Таму знаёмства з новай 

моўнай з’явай (навуковым тэкстам і лінгвістычным паняццем) пачынаецца 

з арганізацыі працы з практыкаваннем “правіланакіраванай” рубрыкі 

“Успамінаем вывучанае” або практыкавання пошукавага характару.  

Напрыклад, засваенне ведаў і выпрацоўка ўменняў разумець значэн-

ні і адрозніваць адназначныя і мнагазначныя словы пачынаецца з выканан-

ня падрыхтоўчага практыкавання [2, c. 86]. Вучні чытаюць верш, разгля-

даюць малюнкі і вызначаюць лексічныя значэнне слова мышка. Далей 

апісваюць і параўноўваюць прадмет і жывую істоту, вылучаюць прыметы 

падабенства. З дапамогай настаўніка складаюць і запісваюць слоўнікавыя 

артыкулы да слоў мышка (мышка – невялікі грызун з вострай мордачкай і 

доўгім хвастом; мышка – прылада да камп’ютара, якая кіруе курсорам). 

Робіцца вывад пра тое, што прадмет і істота падобныя паміж сабой па 

форме і характарыстыках і таму названы адным словам. Такім чынам, сло-

вы могуць мець адно ці некалькі – многа – значэнняў і называцца адна-

значнымі ці мнагазнанымі. На аснове параўнання і абагульнення вучні 

асэнсоўваюць сутнасць адназначных і мнагазначных слоў і ўсведамляюць 

тое, што мнагазначныя словы называюць розныя прадметы, прыметы, дзе-

янні, аднак яны хоць чым-небудзь падобныя паміж сабой.  

Праца з тэкстам паўтаральна-абагульняльнага практыкавання [2, c. 

88] на этапе замацавання спрыяе ўсведамленню таго, наколькі ўважліва і 

ўмела неабходна спалучаць мнагазначнае слова з іншымі словамі для да-

кладнай перадачы інфармацыі. Заданні накіраваны на падбор загалоўка, 

вызначэнне тэмы і асэнсавання галоўнай думкі тэксту прыродазнаўчай 

тэматыкі. Замацаванне ўменняў распазнаваць сярод выдзеленых слоў адна-

значныя (завушніцы) і мнагазначныя (вушка, корань) адбываецца праз са-

мастойнае разважанне вучняў пра падабенства паміж прадметамі, якія 

называюць мнагазначныя словы. Вучні запісваюць словазлучэнні, у якіх 

раскрываюцца ўсе магчымыя значэнні прыведзеных слоў (ласінае вушка, 

вушка чайніка, іголкавае вушка, булён з вушкамі (макаронны выраб); ко-

рань дрэва, корань зуба, корань слова, квадратны корань). Змест тэксту і 

малюнак да практыкавання – наглядная аснова для далейшага выканання 

вучнямі творчага практыкавання – стварэння выказвання з элементамі раз-

важання “Беражыце ландышы!”, адрасаванага да аднакласнікаў. Вучні 

павінны падвесці слухачоў да думкі пра недапушчальнасць абыякавага 

стаўлення да прыроды, выразіць заклапочанасць і даказаць, што нельга 

знішчаць прыгажосць дзеля ўцехі. Да таго ж важным з’яўляецца і выха-



ваўчы аспект, што рэалізуецца дзякуючы закладзенай у метадычным апа-

раце практыкавання сістэме заданняў, якая закранае як інтэлектуальную, 

так і культурную, і эмацыйную сферу вучняў. 

Развіццю метапрадметных уменняў садзейнічае і пазатэкставы кам-

панент вучэбных дапаможнікаў, які ўключае апарат арганізацыі засваення 

моўнага матэрыялу (пытанні, заданні, гіперспасылкі на электронныя аду-

кацыйныя рэсурсы на базе платформы Moodle http://e-vedy.adu.by). Змеш-

чаныя там практыкаванні патрабуюць пры выкананні звароту да смартфо-

на ці планшэта і пераходу па QR-коду да інтэрактыўнага задання, што 

развівае агульнаадукацыйныя кампетэнцыі ў галіне інфармацыйных 

тэхналогій.  

Ілюстрацыйны матэрыял (малюнкі, схемы, табліцы), размешчаны ў 

вучбных дапаможніках, спрыяе фарміраванню метапрадметных уменняў 

ператвараць графічны змест у тэкст, падаваць яго ў апісальным выглядзе, 

згортваць або разгортваць інфармацыю.  

Такім чынам, як вынік вучэбнай дзейнасці ў вучняў фарміруюцца не 

толькі прадметныя моўныя і маўленча-камунікатыўныя ўменні, але і мета-

прадметныя ўменні – вызначаць паняцці, ствараць абагульненні, уста-

лёўваць аналогіі, класіфікаваць, праводзіць прычынна-выніковыя сувязі, 

будаваць лагічныя разважанні, рабіць высновы. Абавязковае ўключэнне ў 

метадычны апарат прадуктыўных заданняў накіравана перш за ўсё мета-

прадметныя вынікі. Найбольш значнымі з’яўляюцца метапрадметныя 

вучэбна-інфармацыйныя ўменні – гэта ўменне здабываць інфармацыю з 

розных крыніц, падбіраць інфармацыю па зададзенай тэме, падбіраць цы-

таты і інш. Інтэграваная аснова, якая ствараецца за кошт міждысцыплінар-

ных сувязей з інфарматыкай, біялогіяй, экалогіяй, логікай, рыторыкай, 

садзейнічае развіццю цікавасці да працэсу навучання, матывацыі да ак-

тыўнага пазнання навакольнай рэчаіснасці.  

